
Che paran:

Gen de milye de adilt ak timoun ki te afekte pa evenman 11 septanm 2001 yo.
Byenke anpil ane deja pase, gen etid ki montre ke gen séten moun ki te abite e ki te
travay nan anba Manhattan (Lower Manhattan) ki jouk kounye a afekte fizikman
oswa emosyonelman. Leé atak yo, te gen apepre 40 000 timoun ki te abite e/oswa ki
te ale lekol nan zon nan, genyen ladan yo ki te toupre World Trade Center (WTC) a.
Nou ta renmen ba w enfomasyon sou sevis ki disponib pou oumenm ak pou pitit ou,
epitou nou ta renmen ba w nouvo enfomasyon pou pedyat pitit ou a.

Sant Sante WTC a ki trete kondisyon ki asosye ak anviwonman an (WTC
Environmental Health Center) se yon pwogram inik ki etabli espesyalman pou trete
adilt ak timoun ki gen pwoblém sante mantal ak pwoblem fizik ki gen rapo ak WTC.
Tretman an disponib san ke ni oumenm ni pitit ou pa gen pou peye pou li.

Sant lan, ki fonde pa Vil Nouyok ak pa gouvénman federal la, ofri evalyasyon ak
tretman konpreyansif pou pwoblém fizik oswa pwoblém sante mantal ki gen rapo
ak 11 septanm (9/11) pou rezidan yo ak travaye lokal yo ki nan anba Manhattan
(Lower Manhattan) pi ba 14th Street, epitou pou moun ki te toupre Ground Zero
nan jou 11 septanm lan, pou rezidan nan zon Brooklyn ak elev ki te lekol ak nan
kolej nan anba Manhattan (Lower Manhattan) an 2001 - 2002.

Sant Sante WTC a ki trete kondisyon ki asosye ak anviwonman an sitiye nan
Bellevue Hospital Center, nan Gouverneur Healthcare Services ak nan Elmhurst
Hospital Center. Lokal nan Bellevue a se sel kote ki gen sévis pou timoun.

Pwogram Pedyatrik WTC nan Bellevue a ofri sevis evalyasyon ki administre pa
dokte ki espesyalize nan trete timoun pou kalite pwoblem sante ki ka asosye ak
WTC. Pa egzanp, pwofesyonel pedyatrik nan Bellevue sipote swen dokte pitit ou a
bay; yo fé tes pou timoun yo pou we si yo respire nomalman. Gen medikaman
apwopriye ki disponib tou e ke w pa gen pou peye pou yo.

Tout pasyan ki nan Pwogram Pedyatrik nan Bellevue a rankontre tou ak yon sikolog
pou timoun. Tretman pwobab enkli terapi ki ede timoun yo rekonet e konbat nenpot
pwoblém emosyoneél ki asosye ak 11 septanm ki afekte konpdtman yo, e tretman yo
enkli tou sikoterapi atrave kreyativite ak lidoterapi (sikoterapi atrave jwet).

Anplisdesa, Depatman Sante Vil Nouyok fek pibliye direktiv ki pou aplike nan klinik
yo pou trete timoun ak adolesan ki te ekspoze a dezas WTC a. Direktiv yo ede
pwofesyonel swen sante yo paske yo dekri kontak ak enpak pwobab sou sante ke
evenman 11 septanm lan gen sou timoun e yo ofri rekomandasyon pou tretman fizik
ak sante mantal. N ap ankouraje w pou pale avek pedyat ou sou direktiv sa yo. Yo
afiche nan sit enténet Depatman Sante Vil la ki gen rapo ak 11 septanm lan nan
www.nyc.gov/9-11health. Direktiv ki pou aplike nan klinik pou adilt disponib tou.

Pou plis enfomasyon sou Sant Sante WTC a ki trete kondisyon ki asosye ak
anviwonman an, tanpri, rele 1-877-982-0107 pou apel gratis oswa vizite sit enténet
la nan www.nyc.gov/9-11health. Yon fey enfomasyon ki vini avek let sa a bay plis
detay sou deskripsyon sevis ki disponib nan klinik la.

